閩南語謎猜                   整理：蔡政良老師
一、動物類 

1. 大耳長鼻，喙齒值錢，欲比氣力，眾人輸伊。(象)
2. 日時貧惰睏中晝，暗時夯火四界走。(火金姑)(螢火蟲)

3. 毋驚神，毋驚鬼，驚風颱，驚大水。(狗蟻)

4. 有翅飛袂起，無跤走千里。(魚)
5. 飛懸飛低，花園上濟，衫穿媠媠，上愛花蕊。(蝶仔)

6. 塗厝塗門樓，生囝生孫做賊頭。(老鼠)
7. 頭刺蔥，尾拖帆，在生無血色，死了身軀紅。(蝦仔)
8. 頭圓尾直，六隻跤，四隻翅。(田嬰)(蜻蜓)

9. 烏面將軍幔袈裟，鳳凰開花吼揣妻，一吼吼甲八月初。(蟬仔)

10. 鳥鼠身，猴仔形，挽樹子，爬樹藤。(膨鼠)(松鼠)

11. 熱天下埔天烏烏(猜六種動物)。(象馬鹿獅豹虎)(像要下西北雨)
12. 半天一塊碗，雨水承袂滿。(鳥子岫)

二、食物類

1. 威風穿戰甲，見著刀，就會割肉。(鳳梨)
2. 紅關公，白劉備，烏張飛，走去覕。(荔枝)

3. 天頂人挲圓，無挲嘛會圓，無摻糖嘛會甜。(龍眼)
4. 白白軟軟四角四角，欲吃欲煮毋免剝殼。(豆腐)
5. 囡仔拍煞。(摃丸)

6. 無寒會落雪，愈熱愈好賣。(剉冰)

三、文具玩具類

1. 斑鴿身，鐵甲喙，會咬袂喘氣。(鉸刀)

2. 尖喙鳥，歇烏溪，食水少，言語濟。(毛筆)

3. 烏心肝穿媠衫，愈用愈短命。(鉛筆)

4. 頂齒咬下齒，咬紙落喙齒。(訂書機)
5. 一日走三頓，一暝豎到光。(箸)(筷子)

6. 一跤會走，無喙會哮。(干樂)(陀螺)

7. 無跤會跑，無翅會飛，過河無水，死嘛袂做鬼。(棋子)(行棋)

8. 文武百官做透透，一粒米攏無吞落猴。(布袋戲尪仔)

9. 載你衝懸，載你衝低，載你玲瓏踅，擱載你轉來原地。(雲霄飛車)
四、人物相關類

1. 一欉樹仔兩片葉，越來越去看袂著(臆器官)。(耳)

2. 白矸仔裝烏棗，日時開，暗時鎖。(眼睛)
3. 頂石硩下石，會生根袂發葉。(喙齒)

4. 規身軀烏趖趖，看有摸無。(人影)

5. 有聲無影，有味無鹹汫。(放屁)

五、家具雜物

1. 聽會著聲，看袂著影，不但你講，也要伊聽。(電話)

2. 厝裡一間房，有門無窗，風吹袂入，不時涼涼。(冰箱)

3. 頭殻無毛，尾溜全鬚，毋是倚壁，就是拖塗。(掃帚)
4. 心直口快，滿嘴鐵牙。(嘰哩咕嚕，替人分家。(鋸子)
5. 有面無喙，有跤無手，也欲食飯，也欲啉酒。(桌子)

6. 五支刀仔咧相刣，刣來刣去無人哀。(吊扇)

7. 出門一蕊花，入門一條瓜。(雨傘)
8. 規身圓圓圓，手骨大細隻，若欲知當時，看伊用手比。(時鐘)

六、自然類
1. 無跤會走，無嘴會吼，無手會捙畚斗，無身軀會返死狗，風來會跳舞，地動會起痟。(海湧)
2. 透早到暗走東西，一日過去閣再來。(太陽)

3. 長若弓，圓若斗，欲來初三四，欲去廿八九。(月娘)
七、地名與文字

1. 兔(猜地名)。(虎尾、後龍)
2. 拍籃球。(南投、北投)
3. 九橫六直，孔子公想三日(臆一字)。(晶)
4. 切一半，刀無見(臆一字)。(七)

5. 笑一半，鯽仔魚走甲無看(臆一字)。(節)

6. 出一半(臆一字)。(山)
八、其他類

1. 惦惦徛佇遐，人來直直看，消息通天下。(公佈欄)
2. 有喙袂吼，有跤袂走，身軀無肉全全草，鳥仔看著就飛走。(稻草人)

3. 徛佇路口，目睭閃爍，欲過車路，攏愛看伊。(青紅燈)

4. 一間厝無若大，有人入無人蹛。(便所)

